2-Дәріс. 
География пәнін оқытуда қолданылатын әдістер мен тәсілдер

«Әдіс» деген сөз гректің «metodos» деген сөзінен шыққан. Ал, бұл сөз орысша аудармасында, «зерттеу жолы, тәсілі» деген мағынаны береді. Бұл сөз әдістемелік әдебиетте кең түрде және әрқилы қолданылады. Мысалы, кейбір авторлар «әдіс» деген сөздің мәнін мұғалімнің оқушыларды қандай болса да бір фактіні танып білуге үйрететін логикалық жолы (догматикалық, иллюстрациялық, эвристикалық, зерттеу әдістері) деп түсінеді. Басқа авторлар «әдіс» деген сөздің мәнін материалдарды орналастыру әдісі (аналитикалық, концентрлі, т.б.) деп ұғады. Ал, үшінші біреулер әдіс дегеннің мағынасын материалды өтудің формалары (зертханалық, экскурсиялық, еңбектік, т.б.) деп түсінеді. Өзінің жұмыс үдерісінде пайдаланатын мұғалімнің кейбір жеке тәсілдерін немесе әдістерін де (графикалық әдіс, салғастыру әдісі, т.б.) «әдіс» деген сөзбен атау жиі кездеседі [4, 39 б.].

Географияны оқыту әдістерін жіктеудің үлкен ғылыми және практикалық маңызы бар, себебі ол оқыту әдістерін құрастырып, таңдап алып тиімділігін бағалайды. Бұрынғы әдебиеттерде, 30-жылдардан бастап, географияны оқыту әдістері тек қана білім көзі арқылы жіктелген: мұғалім сөзі, оқулық, кітап, глобус, географиякартасы және сандық материалдармен жұмыс істеу. Сол жылдарда бұл жіктеу әдістемелік ғылымның теориялық сұрақтарының қадамы болды. 

Қазіргі кезде түрлі география білім көздерінің қолданылу деңгейі, соңғы жылдары аудиовизуальдық және техникалық оқыту құралдарын жасау және арнайы география кабинетін жабдықтау арқылы көтеріліп кетті. Соған байланысты географияны оқыту әдістемесінде «Оқытудың әдістері және құралдары» проблемасы өте маңызды болды [2, 20 б.].

Білім көзімен жұмыс істеуді әртүрлі жолмен құрастыруға болады. Мысалы, карта мұғаліммен қарастырылып отырған географиялық объектілер мен құбылыстардың орналасуын көрсету нәтижесінде қолданады. Бұл жағдайда оқушылардың әрекеті картаны қабылдауға және географиялық объектілерді кеңістікте орналасуын есте сақтаумен шектеледі. Егер оқушылар мұғалім берген объектілерді картадан тауып алып, кесте картасына түсіріп және олардың орналасуын есте сақтап қалса, онда оқушылардың танымдық әрекеті осындай жағдайда көрсетіледі деуге болады. Бірақ жұмысты басқаша да жүргізуге болады: оқушылардың білім мен біліктіліктерін өздеріне таныс жағдайда пайдалануға үйрету. Мысалы, карта бойынша бір нүктелердің координаталарын анықтау, табиғаттың жеке компоненттеріне және берілген жоспар бойынша халық шаруашылықтың салаларына сипаттама беру, т.б. Сонымен қатар, карта негізінде оқушылардың шығармашылық қабілеттерін ұйымдастыруға болады.

География пәнінің бағдарламасына енгізілген дамытушы идеясы бойынша, оқыту әдістеменің жіктеуін оқушылардың танымдылық әрекеттерінің сипатына байланысты құрастыруға болады. Бұндай жіктеуді дидактикада И.Я. Лернер мен М.Н. Скаткин ұсынған. Бұл жіктеудің оқыту әдістері 1 кестеде көрсетілген.

Кесте 1 - И.Я. Лернер мен М.Н. Скаткин ұсынған оқыту әдістері

	1
	Түсіндіріп-суреттеу әдісі
	Негізгі мақсаты - оқушылардың білім қабылдауын жетілдіру. Мұғалім тақырыпты мазмұндау арқылы түсіндіреді: нақты деректерді береді, карта бойынша себеп-салдар байланысын түсіндіреді, суреттер және басқа да көрнекілік құралдар арқылы жалпы түсініктер мен заңдылықтарды ашады. Оқушылар мұндай мәліметтерді қабылдай алып, түсініп және есте сақтайды. 



	2
	Репродуктивті әдіс
	Оқушылардың білімін белгілі бір таныс жағдайда немесе үлгі бойынша қолдануға мүмкіндік береді. Географияны оқыту процесінде репродуктивті әдістің ең кеңінен таралған түрі - оқушылар тапсырманы орындау кезінде типтік жоспар бойынша экономикалық аудандар мен мемлекеттерге, шаруашылық саласына, экономикалық - географиялық объектілерге, аймаққа кешенді түрде физикалық - географиялық сипаттама береді. 



	3
	Ізденіс әдісі
	Репродуктивті әдіс үлгі бойынша жұмыс істеуге үйретсе, ізденіс әдісі оқушыларды біртіндеп шығармашылық әрекетке бейімдейді. Оқушылар берілетін тапсырмалардын орындау әдісін алдын ала білмеу керек. 



	4
	Проблемалық сипаттама әдісі
	Оқушыларға мәселенің дәлелденген шешім үлгісін, шындыққа жетудегі күрделі жолды ашып көрсетеді. Мұғалім оқушыларға бір проблеманы қойып, өзі оның шешу жолын көрсетіп түсіндіреді.



	5
	Зерттеу әдісі
	Оқушылардың шығармашылық әрекетін арттыру. Оқушылар шығармашылық тапсырманы орындау барысында өздері жалпы проблеманың жолдарын тауып, шешуі керек.


Мектепте географияны оқыту әдістерінің әртүрлілігі. Біз мектепте география сабағына қатысып отырмыз делік. Мұғалім «Жаңбыр суы тасқындарының әрекеті» деген тақырыпты түсіндіруде. Мұғалім жаңбыр суынан тасқынның қалай пайда болатынын, бұл тасқындар беткеймен қалай ағатынын және сол беткейде жыраның немесе сайдың қалайша пайда болатынын балаларға түсінікті, ұғымды тілмен айтып отыр. Мұғалім беткей неғұрлым қия болса, тасқын судың одан төмен қарай соғұрлым қатты ағатынын, ал тасқын күшеюінен оның топырақты шайып кету әрекетінің артатындығын, т.б. атап айтуда. Сөзінің ақырында мұғалім қысқаша қорытындылар жасайды. Ал, балалар оларды өздерінің дәптерлеріне жазып алады. Бұл қорытындылар мынадай:

1  Беткей неғұрлым қия болса, су соғұрлым жылдам ағады.

2 Тасқын ағысы неғұрлым жылдам болса, беткейдің шайылуы да соғұрлым күшті.

3  Тасқын суы неғұрлым көп болса, топырақтың шайылуы да соғұрлым күшті болады.

Енді біз басқа мектепте болып, дәл осы тақырып оқылып жатқан кезге тап боламыз. Бірақ, бұл мектепте тақырыпты мұғалім сыныпта емес, тыста түсіндіріп жатыр. Ол екі ағаш науа алып, олардың біреуін сәл қисайтып, екіншісін оған қарағанда әлдеқайда көбірек қисайтып қойды. Бұдан кейін мұғалім бірдей екі қаңылтыр шәйнек алып, олардан жаңағы екі науаға су құяды. Балалар оны қоршай орналасып, өңкей науамен судың әлдеқайда тез аққанын көріп тұр. Бұдан кейін мұғалім бірінші науаға ірі құм себеді және қайтадан су құяды. Балалар су баяу аққанда құмның мүлде дерлік шайылмайтынын тағы да өз көздерімен көреді. Мұғалім науаның бір шетін еңкейте түседі. Бұл жағдайда ағынның шапшандығы артты және су құмды тезірек шайды. Енді мұғалім науаға екі шәйнектің екеуінен бірдей су құйды. Оқушылар судың көбеюіне байланысты құмның шайылуының кенет артқанын көрді. Бұл тәжірибелерден кейін мұғалім біз жоғарыда атап өткен қорытындыларымызды-беткей неғұрлым қия болса, су соғұрлым жылдам ағады, т.с.с. қорытындыларды жасайды. Бір тақырыпты түсіндірудің осы екі тәсілін салыстырайық [4, 40 б.].

Бірінші жағдайда мұғалім құбылыстар туралы баяндайды, қорытындылар жасайды және осы қорытындыларды жазып алуды өтінеді. Оқушылар мұғалімнің айтқанын түсініп және есте сақтап қалуға тиіс. Бұл жерде біз білімді әңгімелеу арқылы ауызша үйрету тәсілін көріп отырмыз. Бұл тәсілдің құндылығы, мұғалімнің қысқа уақыттың ішінде көптеген фактіні хабарлағанында және мұғалімді бірден 40-45 оқушының тыңдағанында. Мұндағы кемшілік - мұғалімді бұған дейін жаңбыр тасқындарын және олардың әртүрлі беткейдегі әрекетін көргендер ғана түсінеді. Басқа оқушылар бұл аталған фактілер мен жасалған қорытындыларды түсіне алмауы да мүмкін. Оқушылардың барлығы бұл фактілерді ешбір сын көзімен қарамастан қабылдады. Мұндай жағдайда оқушылар мұғалім хабарлағанның бәрін селқос қабылдайды. Әдістемелік кейбір оқулықтарда мұндай әдіс (немесе түсіндіру жолы) догматикалық (хабарлау) әдіс деп аталады.

Екінші тәсілге тоқталайық: бұл тәсілдің фактілерді әлдеқайда терең ұғуға мүмкіндік беретіндігі әркімге айқын. Бұл тәсіл қолданылғанда фактілер зор ынтамен қабылданады, оңай ұғынылады және ұзақ есте сақталады. Бірақ екінші тәсілді орындау қиынырақ. Мұғалім бұл тақырыпты алдын ала әзірлеуге уақыт пен құралды көп жұмсауға тиіс. Оқушылар көп болған жағдайда бұл тәжірибені барлығына бірден көрсету мүмкін емес. Егер біз оқушылардың білімін ғана еске алсақ, онда екінші тәсілдің артықшылығы сөзсіз. Бұл арада мынаны айта кетелік, тәжірибе, сурет немесе қандай да бір басқа көрнекі құрал көрсетуге негізделген мұндай әдіс иллюстрациялық әдіс деп аталады. Иллюстрациялық әдіс догматикалық әдістен едәуір өзге. Оның өзіне тән ерекшелігі - нақты материалдардың қатыстырылуында.

Өзімізді тағы да мектепте екенбіз делік, тағы да өзімізге жақсы таныс жаңағы тақырып оқытылып жатыр. Бұл жолы мұғалім балаларды мектептен алып шығып жуықта ғана жаңбыр суының тасқыны қазып кеткен жыраға бастап келді. Балалар жыра шетіне жақындай бергенде, мұғалім оларға мынадай тапсырмалар берді:

1 Жыраны мұқият қарап шығыңдар және судың өте көп шайып кеткен жерлерін атаңдар.

2 Сол жерлерді қараңдар және оларды судың неліктен күшті шайып кеткенін анықтаңдар.

3 Жыраның жазықтыққа ұласатын жерін қараңдар, бұл жерде судың не себепті арна қазбағанын айтыңдар, т.б.

Балалар жыраны мұқият қарайды, оның түбіндегі құм мен тасты байқауда, әлдене туралы таласуда, ақыры, судың биік жерден төмен қарай құлаған және терең апан қазған жерін табады. «Тасқын осы араны өте күшті шайған», - деп ұйғарадыбалалар. «Неліктен олай дейсіңдер?»-деп сұрайды мұғалім. «Бұл нағыз қия жер, су мына арадан құлай аққан, мына жерді апан етіп қазып кеткен», т.б. Нақ осылайша балалар жұмыс істей береді, нәтижесінде олар да біздің бірінші жағдайда атаған қорытындыларымызды жасайды. Мұғалім бұл жолы да балалардан осы қорытындыларды дәптерлеріне жаздырады.

Осы үшінші әдісті алғашқы екеуімен салыстырайық. Тақырып соның өзі, бірақ жұмысты орындау жолдарында және ол жұмыстың сипатында қаншалықты зор айырмашылық бар. Мұнда, үшінші жағдайда, мұғалім әзір түсініктерді хабарламайды. Ол балалардың алдына міндеттер қояды және оларды балалардың өздеріне шештіреді. Бұл жағдайда біз өздігінен зерттеу жұмыстарын жүргізудің элементтерін кездестіріп отырмыз. Мұндай әдісті көптеген әдіскерлер зерттеу әдісі деп атайды. Егер біз терең білім беруге ұмтылсақ, егер біз балалардың белсенділігін, талапкерлігін және жігер еркін жетілдіргіміз келсе, онда ең соңғы әдісті қолдану ең жақсы нәтиже береді. Сонымен қатар, жұмыстың мұндай жолы әлдеқайда көп уақытты, жақсы жабдықты және жақсы даярлығы бар мұғалім болуын талап етеді. Әртүрлі елдерге географиялық сипаттама бергенде, салыстыру немесе салғастыру әдісін кеңінен қолдануға тура келеді. Қандай әдісті қолдануға тура келсе де, мұғалімнің пайдаланатын әдістері мен тәсілдері алуан түрлі болуы мүмкін. Өзінің баяндағанын немесе әңгімелегенін оқушыларға көзбе-көз көрсету үшін мұғалім неше түрлі көрнекі құралдар, қабырғаға ілінетін картиналарды, диапозитивтерді, киноны, коллекцияларды, модельдерді, сынып тақтасына салынған суреттерді, чертеждарды, т.б. қолдана алады. Соңында біз жұрттың бәріне белгілі фактіні- географияны географиялық картасыз оқытуға болмайтынын айтуға тиістіміз. Ал, картамен ойдағыдай жұмыс істеудің барлық ерекшеліктерін жақсы білуге тиіспіз. Географиядан сабақ беруде қолданылатын әдістер, әдістер мен тәсілдер туралы осы айтылғандардың бәрінен мынау анық болды: бұл әдістер мен тәсілдердің түрі өте көп және біз олардың ең бастыларымен жақсы танысуымыз керек.

Оқыту әдістерін, әдістері мен тәсілдерін таңдап алу. Таңдап алудың ең бірінші және шешуші кезеңі, әрине, тақырып болып табылады. Бірақ, қандай болса да әдістерді пайдалану едәуір дәрежеде басқа да жағдайларға байланысты болады. Әрбір сынып үшін көлемі әбден анықталған бағдарлама бар. Оны өтуге белгілі уақыт бөлінген. Бағдарламаны орындау үшін «берілген» уақытты үнемдеп жұмсау - оқытушылық жұмыста өте қажет шарт. Қандай да болса тақырыпты өтуге уақытты «керегімізше» жұмсауға құқымыз жоқ. Сондықтан, оқыту әдістері мен тәсілдерін таңдау кезінде мұғалім, ең алдымен, берілген уақытта үлгеру қажеттілігін ескертеді. Әрбір мұғалім жақсы жолға қойылған сарамандық жұмыстарды орындай отырып, мүмкін болғанша, көбірек тақырыпты өтуге ұмтылады. Бірақ, бұл тақырыптарға берілген уақыт жеткіліксіз. Сондықтан, мұғалім асықпай мұқият ойластырғаннан кейін ғана қай кезде анағұрлым «оңай» тәсілдермен қанағаттануға болатындығын шешеді. Мысалы, физикалық география бағдарламасында «Картаға түсіру», «Ендік пен бойлық», «Белдеулік уақыт», т.б. тақырыптар бар. Мұндай тақырыптарды сарамандық сабақсыз түсіндіруге болмайды. Мұғалімнің нақ осындай тақырыптарды сарамандық жұмысты қолдана отырып өтуіне, ал «Желдің әрекеті», «Судың әрекеті», т.б. сияқты тақырыптарды әлдеқайда жеңіл әдістермен өтуіне тура келеді. Жұмыс жоспарын одан әрі анықтау кезінде мұғалім тағы да бірнеше сағат артық уақытты экскурсиялар өткізуге және зерттеу жұмыс элементтерін қолдануға бөле алады. Әдістерді таңдап алуда сыныптағы оқушылар санының үлкен маңызы бар. Сыныпта 20-30 оқушысы бар жерлерде сарамандық жұмысты оңай жолға қоюға болады. Ал, сыныпта 40-45 оқушысы бар мектепте бұл қиынға соғады. Әдістерді таңдап алуда сыныптағы жабдықтың да едәуір маңызы бар. Глобус пен картадан басқа ештеңе жоқ жерде тәжірибелер мен практикалық жұмысты жолға қою қиын. Бірақ, көп жағдайда шешуші болып табылатын тағы да бір фактор бар. Бұл фактор -мұғалім. Өз ісін білетін және ұнатқан мұғалім біздің осы айтқан қиыншылықтарымыздың көпшілігін жеңе алады. Тіпті, уақыттың аз болуының және сыныптың нашар жабдықталуының өзінде де ол көптеген, тіпті, көп нәрсені істей алады. Міне, нақ осы арада жас мұғалімге әдістеме көмекке келуге және оның мектепте ойдағыдай жұмыс істеуіне қажет құрал болуына тиіс [4, 43 б.].

Географияны оқыту әдістері. Дидактиканы оқыту әдісінде мұғалім оқушыларда білім, іскерлік, дағды сияқты қасиеттердің пайда болуынкөздейді. Мектеп географиясының басқа пәндер секілді де өзіндік оқыту ерекшеліктері бар. Географияны оқытудың негізгі үш әдісі 1-сызбада көрсетілген.




Сурет 1 - Географияны оқытудың негізгі әдістері

Географияны оқытуда әрбір әдістің өзіндік ерекшеліктері бар. Сондықтан, мұғалім сабақ өтуде бұл әдістерді қажетінше қолданып отырады. Мысалы, сабақ өткенде ауызша баяндау, сұхбат және картамен жұмыс істеу әдістерін бірге қолдануға болады.

Мұғалімнің сабақты ауызша баяндауы. Сабақта ауызша түсіндірудің үш әдісі бар: сұхбат, түсіндіру, лекция. Сұхбат дегеніміз - бұл белгілі бір нәрсені, оқиғаны суреттеу, баяндау. Мысалы, жер сілкінісін, вулканның атқылауын, өзеннің ағысын, қалалардың орналасуын, т.б. суреттеу. Мұғалім сабақты ауызша баяндағанда оқиғаны оқушылардың көзіне елестете алатындай болу керек. А. Чеховтың: «Табиғатты суреттеу қысқа әрі сипатты болуы керек»,-дегеніндей табиғаттың кішкене бөлшектерін топтастырып, жалпы табиғаттың суретін бейнелеуге болады. Әсерлі әңгімені дайындау үшін мұғалім әйгілі географиялық ғылыми әдебиеттерден, очерктерден, саяхатшылардың күнделіктерінен және көркем шығармалардан сабаққа қатысты қажетті материалдарды жинақтайды.

Баяндау мен түсіндіру - бір-бірімен өте тығыз байланысты әдістер. Тақырыптық карта және әртүрлі оқулықтармен жұмыс жасағанда оқушылармен сұхбат орнатамыз. 

Лекция - жоғары сыныптарда қолданылатын әдіс. Лекция материалды бүтіндей түсіндіру мен суреттеуде қолданылады. Лекцияда, ең бастысы, материалдың мазмұны мен мақсатын түсіндіре білу. Орта мектептерде оқушылар лекция сабақтарында мұғалімнің баяндағанын жазып отырады. Лекция жоспары арқылы оқушылар материалдың мазмұнымен танысады. Мұғалім материалды ауызша түсіндіре отырып, кездесетін терминдерді тақтаға жазса, оқушылар оны дәптерлеріне көшіріп отырады.

Сұхбат әдісі арқылы мұғалім оқушыларға сұрақ қоя отырып, олардың білімін, іскерлігін тексереді және жаңа білімдерін арттырады. Дидактикадан мәлім, сұхбат әдісі оқушылардың бұрын өтілген материалдарын естеріне түсіреді және жаңа материалды жақсы меңгеруіне жәрдем береді. Географияда сұхбат өте керекті әдіс болып табылады. Сұхбат, әсіресе өлкетану, бақылау, оқулық және карталармен жұмыс жасағанда өте қажетті әдістің бірі. Сұхбат әдісіне ең қажетті нәрсе - материал мазмұнына сәйкес сұрақтарды дұрыс құрастыра білу. Мақсатына қарай сұхбат 3 түрге бөлінеді: кіріктіру, түсіндіру және жинақтап қорыту.

Кіріктіру сұхбаты - бұл оқушылардың естерінен шыға бастаған материалдарды қайтадан есіне түсіруде және жаңа материалды бастауға қолданылады. Мысалы, 7-сыныптың «Материктер мен мұхиттардың физикалық географиясы» пәнінде мұғалім Африканың климатын түсіндіре отырып, «климат» сөзіне анықтама беруін сұрайды. Сонда оқушылар 6-сыныптағы материалдарды естеріне түсіруіне тура келеді. 

Түсіндіру сұхбаты - бұл сұхбат әдісінің күрделі түрі. Мұнда оқушыларға сұрақтар қойылғанда олардың карта, оқулық, т.б. материалдармен жұмыс жасауына тура келеді. Мысалы, «Қазақстанның климаты» тақырыбында оқушылар климатты құраушы факторлары дегенде, Қазақстанның географиялық орны, сағаттық белдеуі, климаттық белдеулер, т.б. карталармен жұмыс істей отырып, түсіндіреді. Қорыту әдісі ірі тарауларды қайталап қорытындылауда қолданылады.

Соңғы уақыттарда жоғары сыныптарда конференция сабақтар өткізіле бастады. Сұхбатқа қарағанда конференцияның артықшылығы - оқушылар дайындығына уақыттың көп жұмсалуы және алдын ала дайындалатындығы. Көбінесе оқушылар басты тұлға болып, мұғалім бағыт-бағдар ғана беріп отырады [4, 46 б.].

Ауызша әдістің бірі - мұғалімнің дауыстап оқуы. География сабақтарында көбінесе табиғаттың тылсым құбылыстары, саяхатшылардың күнделіктері, табиғаттың тамаша көріністері, т.б. дауыстап оқытылады. Мұғалім өзіне керек материалды қайдан алуы мүмкін? Бұл мақсатта географиялық хрестоматиялар, география кітаптары, көркем шығармалар, географиялық баяндамалар, саяхатшылардың күнделіктері, көркем әдебиеттерден, арнайы географиялық кітаптардан, журнал және газеттерден жинау қажет. 

Материал жинағанда, оның сабақ тақырыбына сәйкес келуі, оқушылардың жас ерекшеліктері, оның ғылыми және педагогикалық құндылығы ескеріліп отырады. Оқуға таңдалған үзінділер оқушыларға қызықты және мазмұны пайдалы, тәрбиелік маңызы болуы шарт. Оқушылар жалығып кетпейтіндей әрі қысқа, әрі нұсқа болуы керек. Мұғалім бір үзіндіні оқығанда, оны түсіндіріп өтуі қажет. Географиялық картадан мәтінде айтылған жерлерді көрсетіп, тіпті, суреттерін көрсетуге де болады. Оқыған нәрсе есте қалуы үшін оқушыларға есіткен материалдары бойынша сұрақтар қойып, оны ауызша айтып беруін талап ету керек [4, 47 б.].

Географияны оқытудағы көрнекілік және сарамандық әдістер.Географияда бақылау жұмысының маңызы үлкен. Оқушыларда бұл кезде іскерлік пен дағды қалыптасады. Сонымен бірге, бақылау табиғат құбылыстары мен шаруашылық сипаттары жөніндегі білімдерін де тереңдетуге көмектеседі. Әдетте географиялық бақылаулар сыныптан тыс уақыттарда өткізіледі. Ондай бақылаулар экскурсия кезінде орындалады. Бақылау көбінесе топтық сипатта жүргізіледі. Топтық бақылауда:

- өзен режимі; құдықтағы судың деңгейі; таудағы топырақ түрлері; ауылшаруашылық жұмыстары, т.б. анықталады.

Мектеп жанындағы географиялық алаңдарда:

- ауа райын бақылау; күн биіктігін анықтау; күннің шығысы мен батысын белгілеу; поляр жұлдызының орнын анықтау, т.б. бақылаулар жүргізіледі.

Бақылаудың кейбіреулері оқу бағдарламасына енгізіліп, оқушылар оларды кезекпен орындайды. Ал, басқалары сыныптан тыс уақытқа жоспарланып, өткізіледі. Бақылауды оқушылар мұғалімнің тапсырмасы бойынша орындайды. Әр бақылаудың өзіндік бағыты мен мақсаты болады. Бақылау үдерісінде жиналған материалдарды өңдеп, сабақтарда пайдалануға болады [4, 48 б.].

Географиялық иллюстрация және олармен жұмыс істеу әдістері. Географиялық көрнекі құралдарға: суреттер, көріністер, әртүрлі пейзаждар жатады. География оқулықтарында иллюстрациялық материалдар өте көп беріледі. Көбінесе көркем суреттер тақырып мазмұнына орайластырып беріледі. Географиялық көркем суреттерге арнайы жасалынған қабырғалық картиналар жатады. Мысалы, 7-сыныптың «Материктер мен мұхиттардың физикалық географиясы» пәнінде 20 сериядан тұратын қабырғалық суреттер жасауға болады, оған:

- саяхатшылар мен зерттеушілердің жүрген саяхаттары;

-әр материктің ашылу тарихы;

- материк бедерлері; өсімдіктері; жануарлары; мұхит ағыстары; вулкандар; т.б.

Көркемдеу әдісі -өтеқажетті оқу құралы. Мұғалім жаңа сабақты түсіндіріп, қажетті көріністі суреттен көрсетеді. Немесе белгілі бір суретті көрсетіп, ол туралы оқушылардан сұрайды. Сөйтіп, сұхбат әдісін орнатады. Кейде мұғалім жаңа сабақты иллюстрациямен бастайды. Мысалы, 6-сыныптың физикалық географиясында тау және жазық жер өзендерін өткенде оқулықта олардың суреттері болады. Сонда оқушылар өзеннің екі түрін бір-бірімен салыстырып көріп, айырмашылықтарын бірден түсінеді. Көркемдеу әдісі сабақтың үстінде және сабақ соңында қолданылады.

Оқушыларға суреттер арқылы өзіндік жұмыс та беріледі. Мысалы, 7-сынып оқушысы оқулықтағы суретке қарап саваннаның географиялық орны, климаты, өсімдік және жануарлар дүниесі, т.б. айтып береді. Сынып қабырғасында ілініп тұрған суреттерді оқушылар жиі көретіндіктен қызықпайтын жағдайлар кездеседі. Ал, ашық хаттар, фотосуреттерді, т.б. эпидиаскоп арқылы көрсетуге тура келеді. Сондықтан, көрнекіліктерді жиі ауыстырып отыру қажет. Диапозитивтер мен диафильмдерді қолдану да тиімді. Олардың әртүрлі маркалары мен түрлері бар. Мысалы, әрбір материктің диапозитиві болса, материк мемлекеттерінің диафильмдері бар. Вулкандар тақырыбын өткенде диапозитивтер арқылы олардың құрылысын, атқылауын, орнын, т.б. көрсетсек, жеке «Кракатау», «Фудзияма», «Сопка» диафильмдері арқылы вулкандарға сипаттама бере аламыз [4, 49 б.].

Диафильмдер диапозитивтерге қарағанда сценарийлері бар кадрлардан тұрады. Диафильм табиғаттың күрделі үдерістерін немесе мазмұнын ашуға көмектеседі. Мысалы, «Зілзала» деген диафильмді көрейік. Бұл диафильм 4 фрагменттен тұрады.

1 Жер сілкінудің адамдарға зияны

2 Зілзаланың болу себептері 

3 Сейсмограф құралы

4 Зілзаладан сақтану жолдары

Диафильмнің мазмұны оқу материалының мазмұнын түгел түсіндіріп береді. Мұғалім картадан диафильмде көрсетілген жерлерді көрсетіп, оқушылармен сұхбат жүргізіп отырады. Диафильм материалдары арқылы елдерді, аудандарды, ауыл-шаруашылығын көрсетуге болады. Олардың уақыттары 15 минуттан 1 сағатқа дейін болады.

Жергілікті жердегі сарамандық жұмыстар. Географияны оқытуда тәжірибенің рөлі үлкен. Көп жағдайда бұл тәжірибелер физикалық күй мен биологиялық бағытта жасалынады. Табиғатта болатын үдерістер мен оқиғаларды зерттеуде география пәніндегі тәжірибелердің маңызы зор.

Мектеп географиясында кең тараған тәжірибелер:

1 Судың жылдамдығын өлшеу.

2 Судың шаю уақыты мен үдерісін анықтау.

3 Сарқырамалардың пайда болуын білу.

4 Ауа құрамын анықтау.

5 Ауа ылғалдылығын білу, т.б.

Бұл тәжірибелер физикалық география пәніне қатысты. Оқушыларда сарамандық жұмыстарды орындауда білім мен іскерлік пайда болады және қалыптасады. Топографиялық сарамандық жұмыстарға тұсбағар, поляр жұлдызы, жергілікті жердің объектілері арқылы бағыттарды анықтау, арақашықтықты көз мөлшері және рулетканың көмегімен өлшеу, төбелердің абсолюттік биіктігін өлшеу, жергілікті жердің планын сызу, жергілікті жердің географиялық ендігі мен бойлығын өлшеу, т.б. жатады[4, 50 б.].

Карта және басқа да картографиялық шығармалармен жұмыс істеу әдістері. Әрбір географиялық карта картографиялық тордан, белгілі масштабпен сызылған құрлық пен судың кескінінен тұрады. Оқушылар географиялық картамен жұмыс істегенде мыналарды білуі керек: бағдарламаға сәйкес географиялық номенклатура және нақты картографиялық түсініктер; картада бейнеленген объектілер мен құбылыстарды түсіне білу; географиялық объектілерді картадан көрсете білу.

Картаны оқи білу 2-кезеңнен тұрады:

Бірінші кезең, шартты белгілері мен таңбаларды ажырата біліп, сол арқылы объектілер мен құбылыстарды оқу.

Екінші кезең, карта арқылы түспеген жерлерді анықтай алу. Мысалы, физикалық картада Қызылқұм шөлінің географиялық орнын анықтаса, кейіннен тақырыптық карталар арқылы ландшафт элементтеріне сипаттама береді. 

ХІХ ғасырдың ІІ жартысында орыс әдіскер - педагогы А. Брызгалов: «Оқушы картаға қарап бәрін білуі үшін географиялық шартты белгілер, музыкалық ноталарға ұқсап анық болуы тиіс», - деген екен. Географиялық картаны оқу географиялық ендік пен бойлық, градустық тор, масштаб, кейін территориялар мен географиялық объектілерге сипаттама беруден басталады. Оқушы, алдымен, жалпы картамен, кейін тақырыптық карталар арқылы пайдалы қазбалары, климаты, ішкі сулары, жер бедеріне тоқталады. Мұғалім сабақ кезінде карталар бойынша сабақты түсіндіруге тырысады. Арнайы карталардың шартты белгілері өте көп, оқушылар олардың барлығын естерінде қалдыра алмайды. Олар шартты белгілерді ажыратуы үшін өзіндік жұмыстар беріледі. Мұғалім карта арқылы сұрақтар бере отырып, білімді бекітеді. 

Мектеп географиясында карталар түрлі-түсті фонмен беріледі. Әрбір территория түрлі фонмен боялады. Фон әдісі арнайы карталар мен атластарда, мысалы, топырақ түрлері, өсімдіктер, саяси-әкімшілік бөлінулер, табиғат зоналары, т.б. бейнелеулерде жиі қолданылады. Арнайы карталарда сызықтық әдістермен жолдар, шекара, өзен торлары бейнеленсе, қозғалысты бейнелеу әдістері арқылы желдің, ағыстың бағыттары, соғыстың бағыты және экспорт, импорт өнімдерінің бағыты, т.б. кескінделеді. Ал, геометриялық белгілер арқылы пайдалы қазбалар, өнеркәсіп салалары, халық саны, т.б. беріледі[4].

Жоғарыда сипатталған әдістер география білімінің әртүрлі көздері көмегімен қолданылады. Географиялық білімдер көздерімен жұмыс істеу әр әдістердің құрамында оқыту тәсілін құрайды. Сонымен, оқушылардың географиялық карта, суреттер, сандық материалдар және т.б. танымдық әрекеттерінің сипатына байланысты жұмыс істеуі және әдістердің бір түрін қолдану болып табылады. Яғни, сабаққа дайындық барысында сабақтың тақырыбына сәйкес дұрыс әдісті таңдап, оқушылардың білім алуына жағдай жасау - мұғалімдердің негізгі мақсаты. Жалпы, кез келген сабақтың оқушылар үшін де, мұғалім үшін де пайдалы өтуі сабақтың тиімді, әрі дұрыс ұйымдастырылуына байланысты. Ал, сабақтың тиімді ұйымдастрылуына оқытудағы түрлі әдістер мен тәсілдер көмекке келеді. 4.2. Географияны оқытудағы көрнекiлiк және сарамандық әдiстер

Географиялық бақылау. Географияда бақылау жұмысының маңызы үлкен. Оқушыларда бұл кезде iскерлiк пен дағды қалыптасады. Сонымен бiрге бақылау табиғат құбылыстары мен шаруашылық сипаттары жөнiндегi бiлiмдерiн де тереңдетуге көмектеседi. Әдетте, географиялық бақылаулар сыныптан тыс уақыттарда өткiзiледi.  Ондай бақылаулар экскурсия кезiнде  орындалады. Бақылау көбiнесе топтық сипатта жүргiзiледi. Топтық бақылауда:

· Өзен режимi; Құдықтағы судың деңгейi; Таудағы топырақ түрлерi; Ауыл шаруашылық жұмыстары т.б. анықталса,

Мектеп жанындағы географиялық алаңдарда;

· ауа райын бақылау; күн биiктiгiн анықтау; күннiң шығысы мен батысын белгiлеу; поляр жұлдызының орнын анықтау т.б. бақылаулар жүргiзiледi.

Бақылаудың кейбiреулерi оқу бағдарламасына енгiзiлiп, оқушылар оларды    кезекпен орындайды. Ал басқалары сыныптан тыс уақытқа жоспарланып,   өткiзiледi. Бақылауды оқушылар мұғалiмнiң тапсырмасы бойынша  орындайды. Әр бақылаудың өзiндiк бағыты мен мақсаты болады. Бақылау үрдiсiнде  жиналған  материалдарды өңдеп, сабақтарда пайдалануға болады.
4.3. Географиялық иллюстрация және олармен жұмыс iстеу әдiстерi


Географиялық көрнекi құралдарға: суреттер, көрiнiстер, әр түрлi  пейзаждар жатады.  География оқулықтарында иллюстрациялық материалдар өте көп берiледi. Көбiнесе көркем суреттер тақырып мазмұнына орайластырылып берiледi. Географиялық көркем суреттерге - арнайы жасалынған қабырғалық картиналар жатады. Мысалы, 7-сыныптың “Материктер мен  мұхиттардың физикалық географиясы” пәнiнде 20-сериядан тұратын қабырғалық суреттер жасауға болады: оған;

· саяхатшылар мен  зерттеушiлердiң жүрген саяхаттары;

· әр материктiң ашылу  тарихы;

· материк  бедерлерi; өсiмдiктерi; жануарлары; мұхит ағыстары;  вулкандар  т.б.

Сонымен бiрге табиғат көрiнiстерiн бейнелейтiн пейзаждар. Мысалы, “Көкшетау көрiнiсi”, “Қазақстан қорықтары”, “Сексен көл”  т.б. Мұғалiмдер көбiнесе қабырғалық суреттердi, альбом, буклет,  плакаттарды өздерi жасайды.

Көркемдеу әдiсi – өте қажеттi оқу құралы. Мұғалiм жаңа сабақты түсiндiрiп, қажеттi көрiнiстi суреттен көрсетедi. Немесе белгiлi бiр суреттi  көрсетiп, ол туралы оқушылардан сұрайды. Сөйтiп сұхбат әдiсiн  орнатады. Кейде мұғалiм жаңа сабақты иллюстрациямен бастайды. Мысалы, 6-сыныптың физикалық географиясында тау және жазық жер өзендерiн өткенде оқулықта олардың суреттерi болады. Сонда оқушылар өзеннiң екi түрiн бiр-бiрiмен салыстырып көрiп, айырмашылықтарын бiрден түсiнедi. Көркемдеу әдiсi сабақтың үстiнде және сабақ соңында қолданылады.

Оқушыларға суреттер арқылы өзiндiк жұмыс та берiледi. Мысалы, 7-сынып оқушысы оқулықтағы суретке қарап саванна туралы айтып бередi. Саваннаның географиялық орны, климаты, өсiмдiк және жануарлар дүниесi т.б. Суретте бiз баобоб өсiмдiгiн, акацияны, өзен жағасындағы орманды көремiз деп бiр оқушы суреттесе, екiншi бiр оқушы саваннаны мұғалiм қойған сұрағына байланысты сипаттайды. Қысқы саваннаның аспаны бұлтсыз, жасыл өсiмдiктерi қурап қалған, баобоб ағаштарының жапырақтары түскен, жануарлар дүниесi аз деп суреттейдi. Африканың саваннасындағы өсiмдiктердi сипаттағанда суреттер мен кеппешөптердi қолдануға болады.

Сынып қабырғасында iлiнiп тұрған суреттердi оқушылар жиi көретiндiктен қызықпайтын жағдайлар кездеседi. Ал ашық хаттар, фотосуреттердi т.б. эпидиаскоп арқылы көрсетуге тура келедi. Сондықтан көрнекiлiктердi жиi ауыстырып отыру қажет. Диапозитивтер мен диафильмдердi қолдану да тиiмдi. Олардың әр түрлi маркалары мен түрлерi бар.  Мысалы, әр бiр материктiң диапозитивi болса, материк мемлекеттерiнiң диафильмдерi бар. Вулкандар тақырыбын өткенде диапозитивтер арқылы олардың құрылысын, атқылауын, орнын т.б. көрсетсек, жеке “Кракатау”, “Фудзияма”, “Сопка” диафильмдерi арқылы  вулкандарға сипаттама бере аламыз.

Диафильмдер диапозитивтерге қарағанда сценарийлерi бар кадрлардан тұрады. Диафильм табиғаттың күрделi процестерiн немесе мазмұнын ашуға көмектеседi. Мысалы, “Зiлзала” деген диафильмдi көрейiк. Бұл диафильм 4-фрагменттен тұрады;

1. Жер сiлкiнудiң адамдарға зияны.

2. Зiлзаланың болу себептерi.

3. Сейсмограф құралы.

4. Зiлзаладан сақтану жолдары.

Диафильмнiң мазмұны оқу материалының мазмұнын түгел түсiндiрiп бередi. Мұғалiм картадан диафильмде көрсетiлген жерлердi көрсетiп, оқушылармен сұхбат жүргiзiп отырады. Диафильм материалдары арқылы елдердi, аудандарды, ауыл шаруашылығын көрсетуге болады. Олардың уақыттары 15-минуттан 1-сағатқа дейiн болады.
Жергiлiктi жердегi сарамандық жұмыстар


Географияны оқытуда тәжiрибенiң ролi үлкен. Көп жағдайда бұл тәжiрибелер физикалық күй мен биологиялық бағытта жасалынады. Табиғатта болатын процестер мен оқиғаларды зерттеуде география пәнiндегi тәжiрибелердiң маңызы зор.


Мектеп географиясында кең тараған тәжiрибелерге;

1. Судың жылдамдығын өлшеу;

2. Судың шаю уақыты мен процесiн анықтау;

3. Сарқырамалардың пайда болуын бiлу;

4. Ауа құрамын анықтау;

5. Ауа ылғалдылығын бiлу т.б.

Бұл тәжiрибелер жалпы физикалық география пәнiне қатысты. География курсы бойынша әр түрлi сарамандық жұмыстар өткiзiледi. Оқушыларда сарамандық жұмыстарды орындауда бiлiм мен iскерлiк пайда болады және қалыптасады. Топографиялық сарамандық жұмыстарға; тұсбағар, поляр жұлдызы, жергiлiктi жердiң объектiлерi арқылы бағыттарды анықтау, ара қашықтықты көз мөлшер және рулетканың көмегiмен өлшеу, төбелердiң абсолюттiк биiктiгiн өлшеу, жергiлiктi жердiң планын сызу, жергiлiктi жердiң географиялық ендiгi мен бойлығын өлшеу т.б. жатады.
4.4. Карта және басқа да картографиялық шығармалармен жұмыс iстеу     әдiстерi 


Әр бiр географиялық карта картографиялық тордан, белгiлi масштабпен  сызылған құрылық пен судың кескiнiнен тұрады. Оқушылар географиялық картамен жұмыс iстегенде мыналарды бiлуi керек; 1) Бағдарламаға сәйкес географиялық номенклатура және нақты картографиялық түсiнiктер; 2) Картада  бейнеленген объектiлер мен құбылыстарды түсiне бiлу; 3) Географиялық объектiлердi картадан көрсете бiлу.


Картаны оқи бiлу 2-кезеңнен тұрады;

1. Шартты белгiлерi мен таңбаларды ажырата бiлiп, сол арқылы объектiлер мен құбылыстарды оқу;

2. Карта арқылы түспеген жерлердi анықтай алу.

Мысалы, физикалық картада Қызылқұм шөлiнiң географиялық орнын анықтаса, кейiннен тақырыптық карталар арқылы ландшафт элементтерiне сипаттама бередi.


ХIХ ғасырдың II жартысында орыс әдiскер-педагогы А.Брызгалов: “Оқушы картаға қарап бәрiн бiлуi үшiн географиялық шартты белгiлер, музыкалық ноталарға ұқсап анық болуы тиiс” - деген екен. Географиялық картаны оқу географиялық ендiк пен бойлық, градустық тор, масштаб, кейiн территориялар мен географиялық объектiлерге сипаттама беруден басталады. Жалпы географиялық карталарға қарағанда арнайы карталарды оқу қиын. Сондықтан оқушы алдымен жалпы картамен, кейiн арнайы карталармен танысады. Мысалы, Қазақстан мемлекетi жайында алғаш географиялық орны  туралы картадан өтсе, кейiн тақырыптық карталар арқылы пайдалы қазбалары, климаты, iшкi сулары, жер бедерiне тоқталады. Экономикалық картасы арқылы шаруашылығы мен халқына, саяси-әкiмшiлiк бөлiнулерiне т.б. сипаттама бередi.

     Оқулықта және атластарда арнайы карталар сызылады. Мұғалiм сабақ кезiнде осы карталар бойынша сабақты түсiндiруге тырысады. Арнайы  карталардың шартты белгiлерi өте көп, оқушылар олардың бәрiн естерiнде қалдыра алмайды. Олар шартты белгiлердi ажыратуы үшiн өзiндiк жұмыстар берiлiп отырылады. Мұғалiм карта арқылы сұрақтар бере отырып, бiлiмдi бекiтедi.


Мектеп географиясында карталар түрлi-түстi фонмен берiледi. Әр бiр территория түрлi фонмен боялады. Фон әдiсi арнайы карталар мен атластарда жиi қолданылады. Мысалы, топырақ түрлерi, өсiмдiктер, саяси-әкiмшiлiк бөлiнулер, табиғат зоналары т.б. бейнелеулерде.  

Арнайы карталарда сызықтық әдiстермен жолдар, шекара, өзен торлары  бейнеленсе, қозғалысты бейнелеу әдiстерi арқылы желдiң, ағыстың бағыттары, соғыстың бағыты және экспорт, импорт өнiмдерiнiң бағыты т.б. кескiнделедi. Ал геометриялық белгiлер арқылы пайдалы қазбалар, өнеркәсiп салалары,  халық саны, қала пунсондары т.б. берiледi.

Сарамандық оқыту





Көрнекі әдіс





Білім берудің ауызша және жазбаша түрі





Сарамандық жұмыстарға: жергілікті жерде жүргізілетін жұмыстар, жергілікті жердің жоспарын сызу, абсолюттік биіктікті анықтау, өзеннің ені мен тереңдігін анықтау, т.б. жатады.





Оқушылардың өз бетінше бақылау, тәжірибе жүргізуі мен көрнекі құралдар жасауы, карталар және т.б. картографиялық шығармалармен жұмыс  істеу жатады.





Ауызша баяндау, сұхбат, оқулық және статистикалық материалдармен жұмыс істеу жатады.








